
Atodiad 1 
 
Proffil Ardal AMTLl03 - Menai 
 
 

 

 

Poblogaeth 
 
Mae ardal farchnad dai Menai yn croesi tri Awdurdod Lleol, ac yn cynnwys rhan 
fawr o Ynys Môn, rhan o Wynedd a rhan bychan o Gyngor Bwrdeistref Sirol 
Conwy, yn Llanfairfechan. Yn 2012 roedd gan yr ardal boblogaeth o 65,450 a 
dwysedd poblogaeth o 1.38 person i bob hectar. Yn 2011 roedd 64.2% o'r 
boblogaeth o oedran gweithio (16-64 oed) a 56.0% o'r boblogaeth yn siarad 
Cymraeg, sef yr ail uchaf allan o'r holl ardaloedd AMTLl. 
 
Tai 
 
Mae'r ardal yn cynnwys y Ganolfan Is-Ranbarthol sef Bangor a'r aneddiadau 
mwyaf sef Bethesda, Llangefni, Porthaethwy, Llanfairpwll a Biwmares. Y prif 
anheddiad o fewn ffiniau Conwy yw Llanfairfechan. Mae gan yr ardal rwydwaith 
o aneddiadau arfordirol, gwledig a chyn chwareli. Yn 2011 roedd 26,007 o 
leoedd aelwydydd yn yr ardal. Ar y cyfan perchen-feddianaeth yw'r ddeiliadaeth 



fwyaf amlwg sef 65.9%,y lefel isaf o berchnogaeth cartref allan o’r holl 
ardaloedd AMTLl. Mae rhai o'r aneddiadau, yn enwedig y cyn-bentrefi chwareli, 
gyda llawer o dai teras hŷn sy’n nodweddiadol i bentrefi o’r fath.  
 
Yn 2013 roedd cyfanswm o 742 o dai wedi’u gwerthu, cyfartaledd (canolrif) 
prisiau tai oedd £146,975 ac incwm aelwyd canolrifol yn £24,450. Mae hyn yn 
rhoi cymhareb fforddiadwyedd o 6.0, gan roi ardal Menai yn bedwerydd fel yr 
ardal fwyaf drud i brynu eiddo am bris canolrif yng Nghonwy. Y prisiau tai 
chwartel isaf oedd £115,000 ac incwm aelwyd chwartel isaf oedd £13,300, gan 
roi cymhareb fforddiadwyedd o 8.6. 
 
Cost misol ar gyfartaledd i rentu llety preifat oedd £511 bob mis calendr. Mae 
hyn yn gadael aelwydydd gyda incwm aelwyd canolrif â gwarged o £100.35 bob 
mis tuag at flaendal ar gyfer eiddo eu hunain. Tra bod aelwydydd gydag incwm 
aelwyd chwartel isaf ddiffyg rhwng rhent ac incwm yr aelwyd o £178.50 bob 
mis.  
 
Economi 
 
Yn draddodiadol mae trigolion lleol yn dibynnu ar nifer fechan o gyflogwyr  
mawr yn bennaf o’r sectorau cyhoeddus, sef Prifysgol Bangor, Cynghorau Ynys 
Môn a Gwynedd ac Ysbyty Gwynedd. Yn 2011 roedd 28.2% o'r boblogaeth 
wedi’u categoreiddio fel rhai yn y grŵp rheoli a phroffesiynol wedi’i ddosbarthu’n 
gymdeithasol. Serch hynny, mae anweithgarwch economaidd yn parhau i fod yn 
broblem, gyda 37.1% yn economaidd anweithgar yn 2011 gyda 10.7% ar 
salwch tymor hir neu gydag anabledd. Mae Asesiad o’r Farchnad Dai Lleol ar 
gyfer ardal Menai â’r ail gyfradd uchaf o anweithgarwch economaidd yng 
Nghonwy. Ym mis Gorffennaf 2013, canran diweithdra oedd 3.3%.  
 
Amgylchedd 
 
Yn bennaf defnyddir y tir ar gyfer amaethyddiaeth, ond ar y cyfan nid yw’r  tir 
amaethyddol o ansawdd uchel. Yr eithriadau yw pocedi o dir ar gyrion 
Llangefni, sydd wedi eu dosbarthu fel Gradd 2, ac a fydd o bosib yn cyfyngu ar 
y bwriad o ddatblygu ar y tir yn y dyfodol. Tu allan i’r ardal arfordirol mwy 
datblygedig ger y ddwy bont, mae'r ardal yn wledig yn bennaf gyda rhwydwaith 
o bentrefi bychain. Mae gan yr ardal dreftadaeth gyfoethog ac amrywiol (yn 
cynnwys cynhanesyddol, cyfnod Rhufeinig, canoloesol, diwydiannol), rhai wedi 
eu dynodi fel Adeiladau Rhestredig, Ardaloedd Cadwraeth, Cofebau Hynafol 
Rhestredig a safleoedd Treftadaeth y Byd UNESCO. Mae arfordir Ynys Môn yn 
Ardal o Harddwch Naturiol Eithriadol. Mae yna nifer o safleoedd wedi eu 
gwarchod gan Ewrop ac yn genedlaethol gan gynnwys Ardaloedd Arbennig o 
Gadwraeth morol yn yr ardal. Mae’r perygl cynyddol o lifogydd ar hyd arfordir yr 
ardal a dyffrynoedd afonydd, o ganlyniad i newid hinsawdd tebygol, sy’n golygu 
bod y gallu i ddatblygu mewn rhai pentrefi/trefi yn cael ei effeithio.  
 
Cyfathrebu 
 
Mae cysylltiadau da i’r ardal gyda'r A55 a’r rheilffordd o Gaer i Gaergybi. 
 
 
 



 
Gwasanaethau a chyfleusterau 
 
Bangor yw’r ganolfan mwyaf o ran poblogaeth yn yr ardal, sydd â chynnig 
masnachol cymharol gadarn i ddalgylch eang sy'n ymestyn i Ben Llŷn ac Ynys 
Môn. Mae’r nifer o wasanaethau a chyfleusterau allweddol ar gael ym Mangor a 
threfi mawr eraill yn cynnwys Ysbyty Gwynedd (ysbyty ar gyfer dalgylch eang), 
Ysgolion Uwchradd, Coleg Trydyddol, Canolfannau Hamdden, Llyfrgelloedd 
Cyhoeddus, archfarchnadoedd mawr (yn cynnwys Asda, Tesco), siopau mawr 
(yn cynnwys Debenhams, Next, B & Q) meddygfa a deintyddfa, gorsafoedd bws 
a thrên, gorsafoedd petrol a gwasanaethau brys.  



 
 



 
 



 
 

Atodiad 2 
 
Proffil Ardal AMTLl 03 – Y Bala 
 

 

 

Poblogaeth 
 
Mae Asesiad o’r Farchnad Dai i Ardal y Bala yn ymestyn o Gerrigydrudion yn y 
Gogledd Ddwyrain, Llandderfel i’r Dwyrain a Dolgellau i’r De gyda Bala yng 
nghanol yr ardal farchnad dai. Y prif drefi yn yr ardal yw trefi marchnad 
Dolgellau a'r Bala sy'n cynnig gwasanaethau i lawer o'r trefi/pentrefi llai cyfagos.  
 
Yn 2012 roedd gan yr ardal boblogaeth o 9,900. Mae’r ardal hon yn bwysig fel 
canolfan i’r iaith Gymraeg a’i diwylliant gyda 70.2% o’r boblogaeth yn gallu 
siarad Cymraeg, sydd yr uchaf allan o’r holl ardaloedd Asesiad o’r Farchnad 
Dai. Mae gan AMTLl ardal y Bala hefyd y ganran uchaf o aelwydydd un person 
sef 36.5% o'i gymharu â'r cyfartaledd ar gyfer gweddill Conwy sy'n 33.8%. 
 
 
 
 



 
 

Tai 
 
Mae’r stoc dai yn yr ardal yn tueddu i fynd i gyfeiriad eiddo ar wahân (46.5%) 
sydd ar y cyfan yn fwy o ran maint na mathau eraill o gartrefi, tra bod canran 
isel o dai teras a fflatiau sydd ar y cyfan yn ddiymhongar o ran maint ac felly'n 
dueddol o fod yn fwy fforddiadwy. Mae’r rhan fwyaf o aelwydydd yn yr ardal yn 
rhai berchen-feddiannaeth (65.9%)  
 
Yn 2013 roedd 94 o dai wedi’u gwerthu, a’r canolrif pris tŷ oedd £147,500. 
Canolrif incwm aelwyd oedd £22,600 sy’n rhoi cymhareb fforddiadwyedd o 6.5, 
gan wneud ardal AMTLl y Bala y trydydd ardal mwyaf drud i brynu yng 
Nghonwy. Pris tai chwartel isaf oedd £105,000 a’r incwm aelwyd chwartel isel 
oedd £12,500 a oedd yr ail incwm isaf allan o'r holl ardaloedd AMTLl. Mae hyn 
yn rhoi cymhareb fforddiadwyedd o 8.4 ar gyfer eiddo chwartel isaf. 
 
Cost misol ar gyfartaledd i rentu llety preifat oedd £425 bob mis calendr, ac y 
lefel rhent isaf ar draws ardaloedd AMTLl. Mae hyn yn gadael aelwydydd gyda 
chanolrif incwm aelwyd â gwarged o £100.35 bob mis tuag at flaendal ar gyfer 
eiddo eu hunain. Mae hyn yn gwneud AMTLl ardal y Bala yn un o’r ardaloedd 
mwyaf fforddiadwy i’w rentu yng Nghonwy ar incwm aelwyd canolrifol, 
oherwydd y rhenti misol isel. Fodd bynnag, mae gan aelwydydd ag incwm 
aelwyd chwartel isaf ddiffyg rhwng gost eu rhent ac incwm yr aelwyd o £112.50 
bob mis. 
 
Economi 
 
Mae ardal Farchnad Dai Y Bala yn wledig ei natur gyda'r diwydiant amaethyddol 
a choedwigaeth yn sector cyflogaeth allweddol (9.3%). Dolgellau a'r Bala yw'r 
canolfannau lleol allweddol ar gyfer yr ardal â thir wedi’i ddyrannu yn y ddau 
anheddiad i roi cyfle i ddatblygu busnes a dechrau busnesau newydd. Er bod 
rhai diwydiannau lleol bach, mae sylfaen gyflogaeth y Bala a Dolgellau yn fach 
iawn ac mae'r rhan fwyaf o bobl yn yr ardal yn teithio pellteroedd sylweddol ar i 
gyflogaeth.  
 
Mae twristiaeth yn hanfodol i economi'r ardal ac mae canran uchel o'r 
boblogaeth yn gweithio yn y diwydiant. Mae Dolgellau wrth droed Cader Idris 
sy'n denu nifer fawr o gerddwyr bob blwyddyn. Mae twristiaeth hefyd yn bwysig 
yn y Bala sy’n denu nifer fawr o ymwelwyr bob blwyddyn i gymryd rhan mewn 
chwaraeon dŵr amrywiol yn yr ardal. Fodd bynnag, mae natur dymhorol 
twristiaeth ac apêl cyfyngedig y dref i lawer yn aml yn eu gweld fel anfanteision. 
Hefyd, mae canran uchel yn gweithio mewn gweinyddiaeth gyhoeddus, 
diwydiannau addysg a iechyd (30.5%) gyda Chyngor Gwynedd yn gyflogwr 
allweddol yn ardal Dolgellau. 
 
Amgylchedd 
 
Yn bennaf mae’n ardal wledig gyda rhwydwaith o bentrefi bach a 
phentrefannau. Defnyddir y tir ar gyfer dibenion amaethyddol yn bennaf, er yn 
gyffredinol mae ansawdd y tir amaethyddol yn isel. Mae'r ardal bron yn gyfan 
gwbl ym Mharc Cenedlaethol Eryri sydd wedi’i ddynodi fel tirwedd o 
bwysigrwydd rhyngwladol ac wedi’i warchod yn statudol. Mae ardal marchnad 
dai y Bala hefyd yn cynnwys ardaloedd o harddwch naturiol wedi eu cydnabod 



 
 

yn genedlaethol ac o bwysigrwydd i fywyd gwyllt, gan gynnwys Safleoedd o 
Ddiddordeb Gwyddonol Arbennig, Ardaloedd Gwarchodaeth Arbennig, 
Ardaloedd Cadwraeth Arbennig a Safle Ramsar (Gwlyptir).  
 
Mae gan Ddolgellau adeiladau cyhoeddus a masnachol sydd wedi defnyddio 
cerrig a llechi deniadol ac mae llawer ohonynt wedi eu gwarchod fel adeileddau 
rhestredig neu wedi eu lleoli yn yr Ardal Gadwraeth. Yn ogystal, mae Ardaloedd 
Cadwraeth yn y Bala a Cherrigydrudion. Mae yna nifer o gyfyngiadau i 
ddatblygiad newydd yn yr ardal, gan gynnwys perygl o lifogydd, yn enwedig yn 
Nolgellau. 
 
Cyfathrebu 
 
Mae cefnffordd yr A470 sy'n cysylltu Gogledd a De Cymru yn rhedeg trwy 
Ddolgellau. Mae'r A494 yn cysylltu Dolgellau gyda’r Bala ac yn arwain at yr A5 i 
Wrecsam a'r Amwythig. Mae cludiant cyhoeddus yn darparu mynediad i 
Ddolgellau a'r Bala o aneddiadau llai amgylchynol. Mae mynediad i gysylltiad 
band eang sylfaenol yn gymharol dda yn yr ardal ond mae rhai ardaloedd 
gwledig yn dioddef o gyflymder cysylltiad gwael. 
 
Gwasanaethau a chyfleusterau 
 
Ceir gwasanaethau cymunedol lleol allweddol, er enghraifft, ysgolion cynradd 
ac uwchradd, meddygfa, swyddfa bost ac archfarchnad yn y Bala a Dolgellau. 
Mae yna hefyd nifer o gyfleusterau cymunedol gan gynnwys canolfannau 
hamdden, llyfrgelloedd a llawer o glybiau chwaraeon. 



 
 

 



 
 



 
 

 
Atodiad 3 
 
Proffil Ardal AMTLl 10 - Dyffryn Conwy 
 

 
 
Poblogaeth 
 
Mae ardal AMTLl Dyffryn Conwy yn ardal ddeniadol, ac amaethyddol yn bennaf. 
Poblogaeth yr ardal yn 2012 oedd 12,250 ac wedi’i wasgaru'n eang gyda 
dwysedd o ddim ond 0.19 o bobl/ha. Y prif aneddiadau yw tref farchnad 
Llanrwst a phentrefi gwasgaredig Betws-y-Coed, Eglwysbach, Llangernyw a 
Phentrefoelas. Mae'r boblogaeth yn bennaf yn siarad Cymraeg 54.9% o'i 
gymharu â’r cyfartaledd ar gyfer Conwy sef 27.4%.  
 
Roedd y boblogaeth yn Nyffryn Conwy yn heneiddio, gyda 23.2% o’r trigolion yn 
65 oed neu hŷn a dim ond 16.2% sydd o dan 15 oed. Roedd 6,235 o leoedd 
aelwydydd yn yr ardal yn 2011 a bron i draean o aelwydydd yn cynnwys un 
person yn unig, a hanner ohonynt yn 65+ oed.  
 
 
 



 
 

 
Tai 
 
Mae'r ardal yn wledig ei natur, gyda chyfran fawr o dai y tu allan i aneddiadau 
cydnabyddedig. Mae'r stoc tai yn cael ei ddominyddu gan dai ar wahân (46.4%) 
a thai pâr (26.7%), gyda chyfran fach iawn o fflatiau (4.1%). Mae'r rhan fwyaf o'r 
stoc tai mewn trefi/pentrefi yn deillio o Oes Fictoria. Mae llawer o'r anheddau 
gwledig hŷn wedi’u diweddaru a'u hymestyn. 
 
Yn ystod 2013 roedd 140 o dai wedi’u gwerthu yn ardal y farchnad dai a 97 yn 
2012. Mae'r gyfrol fechan o werthiannau yn ychwanegu at y pwysau am dai 
fforddiadwy yn yr ardal wledig hon.  
 
Yn 2013 cyfartaledd (canolrif) prisiau tai oedd £154,750 ac incwm aelwyd 
canolrifol yn £24,400. Mae hyn yn rhoi cymhareb fforddiadwyedd o 6.3. Y pris 
tai chwartel isaf oedd £114,625 a’r incwm aelwyd chwartel isaf oedd £13,250 
gan roi cymhareb fforddiadwyedd o 8.7, gan wneud ardal AMTLl Dyffryn Conwy 
yr ail ardal ddrytaf i brynu a hynny’n eiddo pris canolrif neu chwartel isaf yng 
Nghonwy.  
 
Mae gan ardal AMTLl Dyffryn Conwy y gyfran isaf o dai rhent preifat (16.4%) o’i 
gymharu â phob un o'r ardaloedd AMTLl eraill. Y gost ar gyfartaledd o rentu 
eiddo preifat yn ardal AMTLl Dyffryn Conwy yw £508 y mis calendr, sy'n gadael 
aelwyd ag incwm aelwyd canolrifol gyda chyfanswm bychan i’w gynilo tuag at 
flaendal i brynu. Yn nodweddiadol mae gan aelwyd incwm chwartel isaf ddiffyg 
o £176.25 bob mis rhwng cost eu rhent a'u hincwm.  
 
Mae dosbarthiad y stoc tai rhent cymdeithasol yn anghyson iawn ar draws yr 
ardal; fodd bynnag, mae cyfran uchel o stoc gymdeithasol i’w gael yn Llanrwst. 
 
Economi 
 
Mae’r ardal wedi’i ddominyddu gan amaethyddiaeth (cynhyrchu da byw yn 
bennaf) sef prif gynheiliad draddodiadol yr economi a'r gymuned wledig. Y prif 
yrrwr arall o'r economi leol yw twristiaeth, sy’n dymhorol ei natur. Mae llawer o 
drigolion yn cymudo i drefi cyfagos am gyflogaeth, er bod cyfran uchel o'r 
boblogaeth yn gweithio o adref (13.7%). 
 
Mae diweithdra yn yr ardal yn isel (1.6% ym mis Ebrill 2014) ac mae'r gyfradd 
gweithgarwch economaidd yn 2011 yn weddol uchel (70.8% o'r holl bobl 16-74 
oed). 
 
Amgylchedd 
 
Mae Dyffryn Conwy a'r bryniau o gwmpas yn adnabyddus am eu harddwch 
naturiol, ac mae rhan o’r ardal wedi’i gynnwys ym Mharc Cenedlaethol Eryri. 
Mae aneddiadau yn gyffredinol yn ddeniadol, ac ar hyd y dyffryn maent yn 
tueddu i fod mewn llinellau syth o ran ffurf. Mae rhai aneddiadau ar lawr y 
dyffryn yn agored i lifogydd o ganlyniad i’r Afon Conwy. 
 
 
 



 
 

Cyfathrebu 
 
Mae mynediad ffordd i mewn ac allan o'r is-ardal yn dda. Mae'r A470 a'r B5106 
yn rhedeg naill ochr i'r Afon Conwy ar hyd llawr y dyffryn ac yn darparu 
cysylltiadau gyda'r A55 i'r gogledd a'r A5 i'r de. Mae'r aneddiadau mewn 
ardaloedd bryniog i ffwrdd o lawr y dyffryn yn weddol hygyrch. Mae rheilffordd 
yn rhedeg trwy'r dyffryn ac yn gyswllt trafnidiaeth pwysig. Mae gwasanaethau 
bws ar hyd llawr y dyffryn yn mynd yn rheolaidd, ond yn llai aml i ardaloedd 
pellennig. Mae dibyniaeth drom ar gludiant preifat, gyda dim ond 15.4% o'r 
aelwydydd heb gar. Mae mynediad telathrebu a chyflymder cysylltedd yn llai 
dibynadwy nag mewn ardaloedd arfordirol, ond yn gwella. 
 
Gwasanaethau a chyfleusterau 
 
Er bod siopau a gwasanaethau mewn rhai aneddiadau, mae teithio i lefydd 
eraill yn anghenraid cyffredinol. I'r gogledd mae’r is-ardal yn edrych at y dref 
arfordirol; i'r de mae Llanrwst yn ddewis arall ac yn darparu cyfleusterau 
hamdden ac ysgol uwchradd.  
 



 
 

 



 
 



 
 

 
Atodiad 4  
 
Proffil Ardal AMTLl 11 - Llandudno 
 

 
 

Poblogaeth 
 
Wedi'i lleoli'n ganolog ar arfordir Gogledd Cymru, mae ardal marchnad dai leol 
Llandudno yn ffinio â Llandrillo-yn-Rhos a Bae Colwyn i'r dwyrain, 
Llanfairfechan a Bangor i'r gorllewin, a Pharc Cenedlaethol Eryri a Dyffryn 
Conwy i'r de. Poblogaeth yr ardal yn 2012 oedd 41,950. Y prif aneddiadau yn yr 
ardal yw tref Fictoraidd Llandudno sy’n gyrchfan i dwristiaid, yr hen bentref 
chwarel a chyrchfan gwyliau Fictoraidd Penmaenmawr, Cyffordd Llandudno, 
Deganwy a thref gaerog Conwy. Roedd ychydig dros chwarter yr holl 
breswylwyr yn 65 oed neu hŷn (25.7%), gyda dim ond 16% o dan 15 oed. 
 
 
 
 
 



 
 

Tai 
 
Roedd 21,187 o leoedd aelwydydd yn yr ardal yn 2011 a 18% o'r cartrefi hyn yn 
gartrefi i bensiynwr unigol (65+ oed). Maint aelwyd ar gyfartaledd yw 2.14 a 
dyma’r lleiaf yng Nghonwy. 
 
Mae nifer o'r aneddiadau yn yr ardal yn deillio o’r 19eg ganrif gyda stoc 
sylweddol o dai Fictoraidd ac Edwardaidd yn Llandudno, Penmaenmawr ac yn 
nhref gaerog Conwy. Ym Mhenmaenmawr a rhai rhannau o Landudno mae 
llawer o'r anheddau Fictoraidd ac Edwardaidd mwy o ran maint yn awr yn rhai 
aml-feddiannaeth neu wedi’u trawsnewid yn fflatiau. Darperir tai llety a llety 
gwely a brecwast hefyd yn yr anheddau mwy o ran maint. 
  
Mae cnewyllyn o dai hŷn yn bodoli yn Neganwy a Chyffordd Llandudno, gyda 
chyfrannau sylweddol o'r stoc tai yn dai ar wahân a thai pâr o’r cyfnod rhwng y 
ddau ryfel. Ers 1945 mae datblygiad arwyddocaol yn y sector cyhoeddus a 
phreifat wedi digwydd ym mhob ardal, gan gynnwys adeiladu ystadau tai 
cymdeithasol sylweddol o ran maint i’w rhentu yn Llandudno, Conwy, 
Dwygyfylchi a Chyffordd Llandudno. 
 
Yn 2013, y cyfartaledd ar gyfer canolrif pris tai oedd £155,000 ac incwm aelwyd 
canolrifol yn £23,950. Mae hyn yn rhoi cymhareb fforddiadwyedd o 6.5, gan ei 
wneud yr ardal AMTLl mwyaf drud i brynu yng Nghonwy. Y tai chwartel isaf yw 
hefyd y drytaf i'w prynu yng Nghonwy yn £120,000, gan roi cymhareb 
fforddiadwyedd o 9.1. Yn ystod 2013, roedd 713 o dai wedi'u gwerthu yn yr 
ardal marchnad dai. 
 
Roedd y gost fisol gyfartalog ar gyfer llety i'w rhentu’n breifat yn £548 y mis 
calendr, gan ei wneud yn yr ail ardal AMTLl drytaf i rentu yng Nghonwy. Mae 
hyn yn gadael aelwydydd ar incwm aelwyd canolrifol gydag ychydig iawn o 
arian i’w gynilo ar gyfer prynu eiddo, ac aelwydydd ag incwm aelwyd chwartel 
isaf gyda diffyg sylweddol yn eu hincwm a chost eu rhent.  
 
Mae pocedi o lefelau uchel o stoc tai cymdeithasol mewn rhannau o ardal 
AMTLl Llandudno; fodd bynnag mae rhai ardaloedd gydag ychydig iawn o stoc 
neu ddim o gwbl. 
 
Economi 
 
Nodwyd fod canolfannau Cyffordd Llandudno, Llandudno a thref Conwy yng 
Nghynllun Gofodol Cymru fel safle strategol yng Ngogledd Cymru, sy'n cysylltu'r 
dwyrain a'r gorllewin, ac yn gweithredu fel canolfan manwerthu, gwasanaethau 
a chyflogaeth i gefnwlad fawr. 
 
Mae bron i draean o gyflogaeth yn y sector twristiaeth neu fanwerthu, ac mae 
twristiaeth yn hanfodol i economi, cymeriad ac edrychiad Llandudno a Chonwy 
yn arbennig. Fodd bynnag, mae natur dymhorol twristiaeth, a'i apêl gyfyngedig 
yn aml wedi’u nodi fel anfanteision. Mae datblygiad parc adwerthu Parc 
Llandudno yn Llandudno wedi gwella ei bwysigrwydd fel canolfan ranbarthol. 
Mae gweinyddiaeth gyhoeddus hefyd yn sector cyflogaeth pwysig yn yr ardal 
farchnad dai, ac mae'n leoliad i bencadlys Gogledd Cymru o Lywodraeth Cymru 
ar yr hen safle Point yng Nghyffordd Llandudno. 



 
 

 
Roedd diweithdra yn yr ardal yn 3.5% yn Ebrill 2014 ac mae'r gyfradd 
gweithgarwch economaidd ar gyfer yr holl bobl rhwng 16-74 oed yn 66.7%. 
 
Amgylchedd 
 
Mae tir ac arfordir yr ardal AMTLl yn cynnwys ardaloedd o harddwch naturiol a 
phwysigrwydd  bywyd gwyllt sy’n gydnabyddedig yn genedlaethol, gan gynnwys 
ardaloedd fel y Gogarth yn Llandudno, Mynydd Conwy a thwyni Morfa Conwy. 
Mae Parc Cenedlaethol Eryri yn ffinio â'r ardal i'r de-orllewin. Mae'r amgylchedd 
adeiledig hefyd yn arbennig, gyda chastell Conwy a muriau'r dref yn rhan o 
Safle Treftadaeth y Byd UNESCO. Mae ardaloedd cadwraeth yn nhref Conwy, 
Llandudno a Phenmaenmawr. Mae cymeriad ac ymddangosiad Llandudno a 
thref Conwy yn arbennig o bwysig i lwyddiant yr ardal fel cyrchfan i dwristiaid. 
 
Cyfathrebu 
 
Mae gan yr ardal fynediad da i ffordd yr arfordir A55 (Euroroute E22) a'r A470 
(ffordd Dyffryn Conwy-Llandudno). Mae’r orsaf reilffordd yng Nghyffordd 
Llandudno yn gwasanaethu’r brif reilffordd Llundain-Caergybi a leiniau cangen i 
Landudno a Dyffryn Conwy. Mae gorsafoedd i’r brif linell ym Mhenmaenmawr a 
thref Conwy (stopio ar gais),  a therminws llinell leol yn Llandudno a gellir stopio 
ar gais yng ngorsaf Deganwy ar y llinell leol, pob un ohonynt yn gwasanaethu 
Cyffordd Llandudno. Mae gwasanaethau bws ar hyd yr arfordir yn mynd yn 
rheolaidd ac yn aml, ac mae gwasanaethau rheolaidd (er yn llai aml) o Gyffordd 
Llandudno ar hyd y ddwy ochr i Ddyffryn Conwy. Mae gwasanaethau bws 
National Express yn rhedeg i Lerpwl, Llundain a Manceinion yn ddyddiol. 
 
Gwasanaethau a chyfleusterau 
 
Yn gwasanaethu fel canolbwynt rhanbarthol gyda dylanwad eang, mae gan yr 
ardal marchnad dai ystod eang o wasanaethau a chyfleusterau. Mae tair ysgol 
uwchradd; canolfan hamdden, pwll nofio cyhoeddus; a mynediad da yn 
gyffredinol i fannau agored cyhoeddus, traethau a thir 'comin'. Ceir sinema aml-
sgrîn yng Nghyffordd Llandudno ac mae'r theatr a chanolfan gynadledda Venue 
Cymru wedi’i leoli yn Llandudno. 
 
Mae Llandudno yn ffocws ar gyfer darpariaeth manwerthu i ddalgylch eang, 
gyda llawer o siopau cadwyn mawr ar y stryd fawr. Mae archfarchnadoedd 
cadwyn yn cynnwys Asda, Iceland a Tesco. Mae lleihad wedi bod mewn siopa 
ar y stryd fawr yn Neganwy a Chyffordd Llandudno wedi gostwng ac er bod 
siopau lleol a gwasanaethau sylfaenol yn bodoli ym Mhenmaenmawr, mae 
teithio i leoliadau eraill yn anghenraid cyffredinol. 
 
 
 
 
 
 
 
 
 



 
 

 



 
 



 

Atodiad 5 
 
Proffil Ardal AMTLl 12 - Bae Colwyn 
 

 
 
Poblogaeth 
 
Mae ardal AMTLl Bae Colwyn yn cynnwys y llain arfordir gogleddol o Landrillo-
yn-Rhos i Abergele, ac mae'n un o'r ardaloedd marchnad dai mwyaf yng 
Nghonwy. Mae'r ardal yn cynnwys aneddiadau Llandrillo-yn-Rhos, Mochdre, 
Bae Colwyn, Hen Golwyn, Llysfaen, Llanddulas ac Abergele. Fel ardal drefol, 
mae dwysedd y boblogaeth yn gymharol uchel sef 9.66 o bobl/ha. Poblogaeth 
yr ardal yn 2012 oedd 43,600, gyda 26.1% o'r trigolion yn 65 oed neu'n hŷn a 
dim ond 16.9% o dan 15 oed, gan ei wneud y boblogaeth hynaf yng Nghonwy. 
Mae 19.6% o'r boblogaeth yn siarad Cymraeg, sy'n is na'r ffigwr cyfartalog ar 
gyfer Conwy i gyd. 
 
Tai 
 
Datblygodd Bae Colwyn yn dref glan môr boblogaidd yn ystod y 19eg Ganrif yn 
dilyn dyfodiad y rheilffordd. Roedd y mewnlifiad o ymwelwyr a phobl ar eu 
gwyliau wedi ysgogi’r datblygiad o nifer o westai mawr ac eiddo Gwely a 



 

Brecwast i gwrdd â’r galw gan dwristiaid. Yn dilyn dirywiad y diwydiant 
twristiaeth ym Mae Colwyn, nid oes digon o alw bellach am lety gwyliau yn yr 
ardal, a dros sawl degawd fe gafodd llawer o'r eiddo Edwardaidd a Fictoraidd 
mawr gyda 3 a 4 llawr eu rhannu'n unedau preswyl llai. Mae cyfran fawr o'r tai 
hyn wedi cael eu prynu gan landlordiaid preifat ac wedi eu trosi yn Dai 
Amlfeddiannaeth, sydd wedi arwain at grynodiad uchel o Dai Amlfeddianaeth 
mewn ardal ddaearyddol fach, gan gynyddu dwysedd y boblogaeth leol yn 
sylweddol.  
 
Mae aneddiadau eraill, gan gynnwys Abergele gyda chnewyllyn o anheddau 
hŷn yng nghanol y dref ac o’i amgylch. Mae ystadau sylweddol o stoc tai 
cymdeithasol yng Nglyn, Peulwys a Mochdre ym Mae Colwyn, ac ym Maes 
Canol a Maes y Dre yn Abergele. Gwneir datblygiadau preifat newydd ar 
safleoedd ailddatblygu ac ar gyrion yr aneddiadau. Er bod twf yn y cyflenwad tai 
newydd wedi bod yn gyson ers blynyddoedd lawer, mae ehangu yn y dyfodol yn 
gyfyngedig mewn rhannau o AMTLl ardal Bae Colwyn gan gyfyngiadau ffisegol 
ar y cyflenwad tir. 
 
Yn 2013, y cyfartaledd (canolrif) prisiau tai oedd £130,000 ac incwm aelwyd 
canolrifol yn £23,350. Mae hyn yn rhoi cymhareb fforddiadwyedd o 5.6. Y 
prisiau tai chwartel isaf oedd £100,000 a'r incwm chwartel isaf oedd £12,750, 
gan roi cymhareb fforddiadwyedd o 7.8. Er bod y ddau o'r cymarebau 
fforddiadwyedd hyn yn uwch na'r 3.5 arferol a bod benthycwyr yn eu defnyddio i  
gyfrifo cymhwysedd morgais, mae ardal AMTLl BaeColwyn yn un o'r ardaloedd 
AMTLl mwyaf fforddiadwy i brynu yng Nghonwy. 
 
Roedd y gost fisol gyfartalog o rentu eiddo yn ardal AMTLl Bae Colwyn yn 
£524, sy'n gadael aelwydydd ar incwm aelwyd canolrifol gydag ychydig iawn o 
arian i gynilo tuag at flaendal i brynu. Mae gan aelwydydd incwm chwartel isaf 
ddiffyg ar gyfartaledd o £205.25 y mis rhwng y gost o rentu a’u hincwm. 
 
Economi 
 
Gweinyddiaeth gyhoeddus, addysg a iechyd sy’n dominyddu cyflogaeth yn yr 
ardal hon (37%). Ymysg y prif gyflogwyr yw Cyngor Bwrdeistref Sirol a Choleg 
Llandrillo ac mae gan Fae Colwyn yn benodol enw da fel canolfan ar gyfer 
cyflogaeth swyddfa.  Mae stad ddiwydiannol ym Mochdre, sydd wedi gweld 
ehangu mawr yn ddiweddar, ac mae un neu ddau o ddatblygiadau diwydiannol 
llai yn Abergele. Fodd bynnag, nid oes llawer o swyddi mewn diwydiannau 
gweithgynhyrchu yn yr ardal. Mae trigolion yn Abergele, Mochdre a Llanddulas 
gyda llai o gyfleoedd cyflogaeth o fewn eu haneddiadau eu hunain ac mae’n 
rhaid i nifer o drigolion deithio i lefydd i weithio y tu allan i'r trefi hyn. 
 
Mae diweithdra yn yr ardal yn uchel; fodd bynnag, mae wedi gostwng ychydig 
(4.0% ym mis Ebrill 2014, 5.0% ym mis Gorffennaf 2013). Mae'r gyfradd 
gweithgarwch economaidd yn 2011 yn isel o'i gymharu â rhai o'r ardaloedd 
AMTLl eraill (63.4% o'r holl bobl sy’n 16-74 oed). Mae 16.5% o drigolion sy'n 
economaidd anweithgar yn sâl dros y tymor hir neu gydag anabledd, sef yr ail 
uchaf yng Nghonwy. 
 
 
 



 

Amgylchedd 
 
Mae ardal AMTLl Bae Colwyn wedi’i leoli ar y gwastadedd arfordirol a llethrau 
isaf y bryniau sy'n ffurfio cefndir deniadol i'r aneddiadau trefol ar hyd yr arfordir. 
Mae gan Fae Colwyn a Llandrillo-yn-Rhos bromenadau mawr.  Er bod ardal 
cyngor tref Bae Colwyn (yn cynnwys Hen Golwyn a Llandrillo-yn- Rhos) yn 
drefol, mae rhwystrau gleision yn gwahanu’r rhan fwyaf o'r aneddiadau ac 
mae’n bosibl cael mynediad i gefn gwlad cyfagos mewn ychydig funudau. Mae 
safle tirlenwi wrth ochr yr A55 yn Llysfaen, fodd bynnag, mae'r anheddiad ei 
hun yn wledig ei natur ac ar y cyfan yn ddeniadol. Mae saith ardal gadwraeth a 
llawer o adeiladau rhestredig yn yr ardal.  
 
Mae gwelliannau diweddar i amddiffynfeydd y môr ym Mae Colwyn wedi gweld 
datblygiad Porth Eirias, canolfan chwaraeon dŵr newydd sy'n cynnig 
hyfforddiant mewn hwylio, bordhwylio a gyrru cychod pŵer yn ogystal â llogi 
caiacau a chanŵau, ac mae lle masnachol pellach yn cael ei farchnata ar hyn o 
bryd. Mae Porth Eirias wedi dod yn atyniad twristaidd poblogaidd newydd ar 
gyfer yr ardal. 
 
Cyfathrebu 
 
Mae gan yr ardal gysylltiadau ffyrdd da gyda’r A55 yn cysylltu'r dref yn 
uniongyrchol/anuniongyrchol â Llandudno, Bangor a Chaergybi i'r gorllewin, a 
chyda’r Rhyl a'r ffin â Lloegr i'r dwyrain. Mae gwasanaethau bws rheolaidd yn 
cysylltu'r ardal â thref Conwy, Llandudno a’r Rhyl.  Mae gorsafoedd rheilffordd 
Abergele a Bae Colwyn ar y brif linell o Gaer i Gaergybi gyda gwasanaethau 
rhyng-ddinas a gwasanaethau lleol yn darparu cysylltiadau i'r prif ganolfannau 
poblogaeth yng Ngogledd Cymru, Llundain a gweddill Lloegr.  
 
Gwasanaethau a chyfleusterau 
 
Mae’r amrywiaeth arferol o siopau a geir mewn tref fechan i’w gael yng nghanol 
Bae Colwyn, gan gynnwys llawer o fanwerthwyr cenedlaethol, gyda 
chanolfannau llai yn Abergele, Llandrillo-yn-Rhos a Hen Golwyn. Mae 
cyfleusterau eraill yn yr ardal yn cynnwys ysgolion preifat a gwladol cynradd ac 
uwchradd, coleg addysg bellach, ysbyty, dwy ganolfan hamdden a phwll nofio, 
stadiwm athletau, dwy lyfrgell cyhoeddus a nifer o barciau cyhoeddus.  
 
Mae cyfleusterau chwaraeon ychwanegol hefyd wedi’u datblygu ym Mharc 
Eirias, ac mae Canolfan Ddigwyddiadau Parc Eirias yn gonglfaen i’r cynlluniau 
o adfywio Bae Colwyn; mae’r ganolfan yn darparu lleoliad ar gyfer 
digwyddiadau cymunedol, diwylliannol a chwaraeon. Mae canolfan dan do 
amlbwrpas mawr gan gynnwys cyfleusterau cynadledda ac ystafelloedd 
dosbarth ar gyfer digwyddiadau busnes a masnach, yn ogystal â maes chwarae 
dan do, campfa a chyfleusterau dadansoddi chwaraeon o berfformiad uchel.  
 
Cyfanswm cost y prosiect oedd £6.5 miliwn a gafodd ei ariannu gyda £3.8 
miliwn o Gronfa Datblygu Rhanbarthol Ewrop (ERDF) a Llywodraeth Cymru. 
Sicrhawyd arian cyfatebol hefyd o gronfa Ardal Adfywio Strategol Llywodraeth 
Cymru, Cyngor Bwrdeistref Sirol Conwy ac Undeb Rygbi Cymru. Mae adfywio 
pellach wedi’i gynllunio ym Mae Colwyn, sydd wedi llwyddo i gael £12 miliwn o 
gronfa Lleoedd Llewyrchus Llawn Addewid Llywodraeth Cymru.  



 
 



 



 

Atodiad 6 
 
Proffil Ardal AMTLl 13 – Y Rhyl 
 

 
 

Poblogaeth 
 
Mae'r ardal farchnad dai yn cynnwys trefi'r Rhyl a Rhuddlan yn Sir Ddinbych, a 
Thywyn a Bae Cinmel ym Mwrdeistref Sirol Conwy. Yn 2012 roedd gan yr ardal 
boblogaeth o 37,500. Mae gan yr ardal boblogaeth o’r ddwysedd uchaf allan o'r 
holl ardaloedd AMTLl gyda 11.95 o bobl i bob hectar. Mae ychydig dros un rhan 
o bump o'r boblogaeth yn 65 oed neu hŷn (21.5%) ac mae dros hanner ohonynt 
o oedran gweithio (16-64 oed, 59.5%). Mae ychydig dros un rhan o bump o'r 
boblogaeth â salwch cyfyngol hir dymor (21.8%), y gyfran uchaf yng Nghonwy. 
Mae cyfran y boblogaeth sy'n siarad Cymraeg ar ei isaf o 14.1%. 
 
Tai 
 
Yn ystod 2013, gwerthwyd cyfanswm o 485 o dai yn yr ardal marchnad dai. 
Mae nifer sylweddol o dai newydd wedi’u hadeiladu yn rhannau o'r ardal hon o’r 
farchnad dai dros y 20 mlynedd diwethaf yn enwedig yn Ne Ddwyrain y Rhyl, 



 

Rhuddlan a Bae Cinmel. Yn 2011 roedd 17,101 o lefydd aelwydydd yn yr ardal 
gyda thraean o'r aelwydydd hyn gyda dim ond un person ynddynt (32.6%). Yn 
2013 y cyfartaledd (canolrif) prisiau tai oedd £112,500 ac incwm aelwyd 
canolrifol yn £21,250. Mae hyn yn rhoi cymhareb fforddiadwyedd o 5.3, gan ei 
wneud yr ardal marchnad tai mwyaf fforddiadwy i brynu yng Nghonwy. 
 
Yn 2013 y prisiau tai chwartel isaf oedd £90,000 sef y prisiau tai isaf allan o’r 
holl ardaloedd AMTLl. Yr incwm aelwyd chwartel isaf oedd £11,900 sef yr 
incwm aelwyd isaf trwy Gonwy. Mae hyn yn rhoi cymhareb fforddiadwyedd o 
7.6, gan ei wneud yr ardal AMTLl mwyaf fforddiadwy i brynu eiddo yng 
Nghonwy.  
 
Roedd y gost fisol gyfartalog o rentu llety preifat yn £522 y mis calendr, gan ei 
wneud yr ardal fwyaf anfforddiadwy i rentu yng Nghonwy o ystyried incwm 
aelwyd canolrif isel o'i gymharu ag ardaloedd AMTLl eraill. Mae hyn yn gadael 
aelwydydd gydag incwm aelwyd canolrifol ond £9.25 bob mis i’w gynilo tuag at 
flaendal ar gyfer eiddo eu hunain. Fodd bynnag, mae gan aelwydydd ag incwm 
aelwyd chwartel isaf y diffyg mwyaf rhwng gost eu rhent ac incwm yr aelwyd o 
£224.50 bob mis. 
 
Mae'r cyflenwad o dai cymdeithasol yn ochr Conwy o ardal AMTLl y Rhyl yn 
gyfyngedig iawn, gan orfodi teuluoedd sy'n gymwys am dai cymdeithasol i orfod 
defnyddio’r sector rhentu preifat yn yr ardal hon. 
 
Economi 
 
Yn draddodiadol mae’r Rhyl wedi bod yn dref glan môr sydd wedi bod yn 
gyrchfan i ymwelwyr am dros 150 o flynyddoedd, ond mae newidiadau yn 
newisiadau twristiaid wedi arwain at ddirywiad graddol dros y 40 mlynedd 
diwethaf. Fodd bynnag, mae'r diwydiant hamdden yn gyflogwr pwysig ynghyd â 
manwerthu. Y Rhyl yw'r dref fwyaf yn Sir Ddinbych a'r ail fwyaf yng Ngogledd 
Cymru. Mae ganddi hefyd goleg Addysg Bellach llwyddiannus. Fodd bynnag, 
mae gan y dref ardaloedd sy'n dioddef o’r amddifadedd economaidd-
gymdeithasol gwaethaf yng Nghymru. 
 
Mae diweithdra yn yr ardal yr uchaf o'r ardaloedd marchnad dai sef 5.7% ym 
mis Gorffennaf 2013. Roedd gan yr ardal hefyd un o'r cyfraddau anweithgarwch 
economaidd uchaf yn 2011 sef 38.5% lle roedd 21.8% yn sâl dros y tymor hir 
neu’n anabl. Mae iechyd economaidd y Rhyl wedi dod yn ddibynnol ar raglenni 
gwariant cyhoeddus (gan gynnwys budd-daliadau, cyflogaeth yn y sector 
gyhoeddus, cynlluniau adfywio trwy gymorth grant, gwasanaethau gofal ac ati).  
 
Amgylchedd 
 
Mae'r ardal yn cynnwys gwastadedd arfordirol gymharol wastad lle mae’r Afon 
Clwyd yn mynd i mewn i'r môr. Mae'r twyni tywod ym Mae Cinmel yn weddillion 
o lain helaeth a oedd yn rhedeg ar hyd arfordir Gogledd Cymru. Cafodd rhan o'r 
ardal ei effeithio gan lifogydd mawr ym 1990 pan fethodd yr amddiffynfeydd 
morol. Ers hynny mae gwaith sylweddol wedi’i wneud ar yr amddiffynfeydd môr. 
Oherwydd y perygl o lifogydd yn yr ardal hon, cyfyngwyd ar wneud unrhyw 
waith pellach o ddatblygu tai. 
 



 

 
 
 
Cyfathrebu 
 
Mae cysylltiadau da i’r ardal gyda'r A55 a’r rheilffordd o Gaer i Gaergybi. 
 
Gwasanaethau a chyfleusterau 
 
Mae'r ardal yn cael ei wasanaethu'n dda o ran gwasanaethau a chyfleusterau, 
gan gynnwys nifer o'r prif archfarchnadoedd, ysgolion cynradd ac uwchradd, 
llyfrgelloedd a chyfleusterau hamdden. Mae yna hefyd lawer o gyfleusterau sy'n 
gysylltiedig â chyrchfan glan môr draddodiadol a thwristiaeth i deuluoedd. 
 



 
 



 



 

 
Atodiad 7 
 
Proffil Ardal AMTLl03 - Llanelwy 
 

 

 
Poblogaeth 
 
Mae'r ardal marchnad dai yn croesi drosodd i Sir Ddinbych ac yn cynnwys 
Llanelwy, Bodelwyddan, Betws yn Rhos a Llansannan, a gyda phoblogaeth o 
13,200 yn 2012. Mae dwysedd y boblogaeth yn gymharol isel, sef 0.43 o bobl i 
bob hectar. Mae ychydig dros 60% o'r boblogaeth o oedran gweithio a phump 
yn 65 oed neu'n hŷn. Roedd ychydig dros draean o'r boblogaeth yn yr ardal yn 
siarad Cymraeg. 
 
Tai 
 
Ardal wledig yn bennaf, yn enwedig yr ardal o fewn ffiniau Sir Conwy. Yn y 
blynyddoedd diwethaf mae'r twf mewn tai wedi bod yn bennaf ym 
Modelwyddan, gyda datblygiad cyfyngedig ym mhentrefi gwledig Llanfair TH a 
Betws yn Rhos yng Nghonwy. Yn 2011 roedd 5,704 o leoedd aelwydydd yn yr 



 

ardal gydag ychydig o dan draean (27.5%) ohonynt yn aelwydydd un person yn 
unig, sydd wedi gostwng ychydig. 
 
Yn ystod 2013 roedd cyfanswm o 130 o dai wedi'u gwerthu yn yr ardal farchnad 
dai.  Yn 2013, y cyfartaledd (canolrif) prisiau tai oedd £155,000 ac incwm 
aelwyd canolrifol yn £28,250 sef yr incwm cartref uchaf allan o'r holl ardaloedd 
AMTLl, ac yn cymharu â chanolrif o £23,850 ar gyfer Conwy gyfan. Mae hyn yn 
rhoi cymhareb fforddiadwyedd o 5.5, gan ei wneud yn un o'r ardaloedd mwyaf 
fforddiadwy i brynu tŷ yn y Sir oherwydd incwm aelwyd canolrifol yn y farchnad 
hon. Roedd y prisiau tai chwartel isaf yn £122,500 ac incwm aelwyd chwartel 
isaf yn £13,050. Mae hyn yn rhoi cymhareb fforddiadwyedd o 8.1 sy’n un o'r 
cymarebau chwartel isaf lleiaf yng Nghonwy.  
 
Cost misol ar gyfartaledd i rentu llety preifat oedd £546 bob mis calendr. Er bod 
hyn yn un o'r prisiau rhent misol uchaf yng Nghonwy, roedd incwm aelwydydd 
hefyd yn uwch yn yr ardal hon gan ei wneud yr ardal mwyaf fforddiadwy i rentu 
gydag incwm aelwyd canolrifol. Fodd bynnag, gall aelwydydd gydag incwm 
aelwyd chwartel isaf ddisgwyl talu diffyg o £168.50 y mis rhwng cost eu rhent ac 
incwm eu cartref. 
 
Ychydig iawn o dai cymdeithasol sydd ar gael yn rhan Conwy o ardal AMTLl 
Llanelwy; felly, mae llawer o deuluoedd sydd angen tai cymdeithasol yn cael eu 
gorfodi i ddibynnu ar y sector rhentu preifat.  
 
Economi 
 
Mae diweithdra yn yr ardal yn isel, 1.8% yng Ngorffennaf 2013, ac roedd y 
gyfradd gweithgarwch economaidd yn 2011 hefyd yn weddol uchel (69.3% o'r 
holl bobl 16-74 oed). Ardal wledig yw hi’n bennaf ac mae 5.9% o'r gweithlu yn 
cael eu cyflogi mewn amaethyddiaeth o'i gymharu â 2.1% yng Nghonwy yn 
gyffredinol. Mae ychydig dros 10% o'r boblogaeth yn gweithio o adref. 
 
Parc Busnes Llanelwy ac Ysbyty Glan Clwyd ym Modelwyddan yw’r 
canolfannau cyflogaeth pennaf. Yn 2011, roedd 38% o drigolion wedi’u cyflogi 
mewn gweinyddiaeth gyhoeddus, addysg ac iechyd, a 33.1% o drigolion mewn 
swyddi rheoli neu broffesiynol o’i gymharu â 29% ar gyfer Conwy gyfan. 
 
Amgylchedd 
 
Mae'r ardal tai yn bennaf yn gorwedd yn Nyffryn Clwyd sydd ag ardal sylweddol 
o dir amaethyddol Gradd 2 sy’n cael ei ddraenio gan yr Afon Clwyd a'i lednant  
sef yr Afon Elwy. Mae ardal Betws Yn Rhos / Llansannan yn ardal ucheldir yn 
gyffredinol yn ffinio â Mynydd Hiraethog. 
 
Cyfathrebu 
 
Er bod cefnffordd yr A55 yn croesi'r ardal marchnad dai hon, mae natur wledig 
llawer ohono wedi arwain at un o'r lefelau uchaf o berchnogaeth car allan o’r 
holl ardaloedd marchnad dai leol gyda dros 88.6% o'r holl aelwydydd yn 
berchen ar gar yn 2011. 
 
Gwasanaethau a chyfleusterau 



 

 
Llanelwy yw'r prif dref yn yr ardal ac yn ganolfan sy’n cynnig gwasanaethau lleol 
gan gynnwys ysgol uwchradd, canolfan hamdden a llyfrgell. Mae gan Ysbyty 
Glan Clwyd ym Modelwyddan uned ddamweiniau ac achosion brys. 



 

 



 

 
 


